Na osnovu člana 11. Odluke o dodjeli u zakup poslovnih zgrada i poslovnih prostora Općine Stari Grad Sarajevo i rasporedu poslovnih djelatnosti na području općine Stari Grad Sarajevo (''Službene novine Kantona Sarajevo'', broj 41/25), Općinski načelnik, putem Službe za privredu Općine Stari Grad Sarajevo, objavljuje


I Z D V O J E N I   J A V N I   O G L A S
[bookmark: _Hlk221272332]za dodjelu u zakup poslovnih prostora članovima porodica šehida i poginulih boraca, ratnih vojnih invalida i 
demobilisanih boraca Armije RBiH i MUP-a te nosiocima najvećih ratnih vojnih odlikovanja


1. PREDMET IZDVOJENOG JAVNOG OGLASA:

Predmet Izdvojenog javnog oglasa je dodjela u zakup poslovnih prostora Općine Stari Grad Sarajevo (u daljem tekstu: Općine) članovima porodica šehida i poginulih boraca, ratnih vojnih invalida i demobilisanih boraca Armije RBiH i MUP-a te nosiocima najvećih ratnih vojnih odlikovanja kako slijedi:

	Red.
br.
	
Lokacija (adresa)
poslovnog prostora
	
Kategorija

	


Stepen oštećenja
poslovnog prostora
	

Površina
i struktura poslovnog prostora m2
	
Ostali uslovi
	Obavezni iznos novčanog pologa (KM)
(tri mjesečne zakupnine)

	
	
	
	
	
	Početni i najviši nivo
zakupnine po m2

	
Djelatnost koja se u poslovnom prostoru može obavljati

	

	1. 
	Petrakijina br. 14
Registarski broj 628
	       C
kategorija
	Nije oštećen
	
Prizemlje 42,25 m²
	
14,00  KM/m²-120,0 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	
1.774,50

	2. 
	Vratnik Mejdan br.44
Registarski broj 922
	       C
kategorija
	Nije oštećen
	
I sprat 288,00 m²
	
14,00 KM/m²-120,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	
12.096,00


	3. 
	Muse Ćazima Ćatića br. 20/I
Registarski broj 933
	       C
kategorija
	Nije oštećen
	
I sprat 103,00 m²
	
14,00 KM/m²-120,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	4.326,00

	4. 
	Mula Mustafe Bašeskije br. 20/I
Registarski broj 934
	       B
kategorija
	Nije oštećen
	
I sprat 60,00 m²
	
24,00 KM/m²-200,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	4.320,00

	5. 
	Gajev trg br.4/IV Registarski broj 267
	B
kategorija
	Nije oštećen
	
IV sprat 100,12 m²
	
24,00 KM/m²-200,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	7.208,64

	6. 
	Zelenih beretki br.4
Registarski broj 830
	B kategorija
	Nije oštećen
	
Prizemlje 38,84 m²
	
24,00 KM/m²-200,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	2.796,48

	7. 
	Bistrik br.25
Registarski broj 050
	D
kategorija
	Nije oštećen
	
Prizemlje 35,00 m²
	
9,00 KM/m²-60,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	945,00

	8. 
	Niže banje br. 6
Registarski broj 578
	       C
kategorija
	Nije oštećen
	Ukupno 94,96 m²
Prizemlje 66,29 m²
Podrum 28,67 m²
	
14,00 KM/m²-120,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	3.988,32

	9. 
	Gajev trg br.4/IV Registarski broj 268
	B
kategorija
	Nije oštećen
	
IV sprat 89,51 m²
	
24,00 KM/m²-200,00 KM/m²
	Po Odluci o dodjeli u zakup poslovnih prostora i rasporedu poslovnih djelatnosti
	
6.444,72


	
N A P O M E N E: 

· Članom 24. Odluke o dodjeli u zakup poslovnih zgrada i poslovnih prostora Općine Stari Grad Sarajevo i rasporedu poslovnih djelatnosti na području Općine Stari Grad Sarajevo (''Službene novine Kantona Sarajevo'', broj 41/25), utvrđen je početni i najviši iznos zakupnine po m², u zavisnosti od kategorije ulice u kojoj se poslovni prostor nalazi i isti iznosi:  
                                  - za ulice A kategorije, najniža 35,00 KM, a najviša 240,00 KM,
                                  - za ulice B kategorije, najniža 24,00 KM, a najviša 200,00 KM,
                                  - za ulice C kategorije, najniža 14,00 KM, a najviša 120,00 KM
                                  - za ulice D kategorije, najniža 9,00 KM, a najviša 60,00 KM,
                                  - za ulice E kategorije, najniža 5,00 KM bez popusta po bilo kojem osnovu iz ove Odluke, a najviša 40,00 KM.
                                  - zakupnina za garažni prostor iznosi najmanje 10,00 KM po m2 površine, bez obzira u kojoj se kategoriji ulice nalazi i    
                                    bez mogućnosti umanjenja po bilo kojem osnovu.
   
· Najniža i najviša cijena zakupa  po m2 izražena je bez PDV-a.
· PONUĐENA ZAKUPNINA NE MOŽE BITI NIŽA OD POČETNOG NITI VIŠA OD NAJVIŠEG IZNOSA ZAKUPNINE PO m2 UTVRĐENOG JAVNIM OGLASOM ZA SVAKI POSLOVNI PROSTOR, U SUPROTNOM SE NEĆE UZETI U RAZMATRANJE. 
· PONUĐENA ZAKUPNINA PO 1 M2 IZRAŽAVA SE BEZ PDV-A I ISTA MORA DA GLASI NA CIJELU ILI POLA NOVČANE JEDINICE VALUTE BIH, U SUPROTNOM SE NEĆE UZETI U RAZMATRANJE.
· NA PONUĐENU ZAKUPNINU OBRAČUNAVA SE PDV KOJI SNOSI IZABRANI PONUĐAČ.
-     Prilikom razmatranja prijava učesnika Izdvojenog javnog oglasa, vrednovanje ponuda će se vršiti prema sljedećim kriterijima i mjerilima:
- visina ponuđene zakupnine za 1 KM po m2 poslovnog prostora iznad početnog iznosa 4 boda,
- članovi uže porodice šehida ili poginulog borca 100 bodova,
- procenat invaliditeta, za svaki procenat 1 bod
- vojna priznanja:
   Zlatni ljiljan i Zlatna policijska značka 50 bodova,
   druga vojna priznanja utvrđena zakonom i općinska priznanja za doprinos u odbrani 30 bodova,
- učesnici pripreme otpora, koji taj status imaju u skladu sa zakonom 30 bodova,
- angažovanje boraca u Armiji RBiH i MUP-u za vrijeme agresije, za svaki mjesec angažovanja 1,5 bod.
      -    Kada se na Izdvojeni javni oglas prijavi više članova uže porodice šehida ili poginulog borca njihovi bodovi se kumuliraju.
      -     Za svakog radno sposobnog, a nezaposlenog člana uže porodice šehida ili poginulog borca, uključujući i podnositelja ponude, broj bodova se uvećava
           za 5 bodova. Pod članom uže porodice šehida ili poginulog borca, u smislu ove Odluke, smatraju se roditelji, bračni drug i djeca, koja žive u
           zajedničkom domaćinstvu sa podnositeljem prijave.
      -   Najpovoljnija ponuda po Izdvojenom javnom oglasu je ponuda sa najvećim brojem bodova.
· U slučaju da dva ponuđača imaju isti broj bodova, u prednosti je onaj ponuđač koji je ponudio veću cijenu zakupa po m2 poslovnog prostora.

(1) [bookmark: _Hlk220927252]U smislu člana 28. Odluke, ponuđeni iznos zakupnine, na zahtjev zakupoprimca, umanjuje se po osnovu doprinosa u odbrambeno-oslobodilačkoj borbi i po drugim osnovama, kako slijedi:
· 60% od utvrđene zakupnine ratnim vojnim invalidima sa invaliditetom od 100% i nosiocima najvećih ratnih odlikovanja, u skladu sa 
 zakonom;
· 55% od utvrđene zakupnine RVI sa invaliditetom od 70% do 100%;
· 50% od utvrđene zakupnine supruzi, odnosno djeci šehida i poginulih boraca, bez obzira na odredbe Zakona o pravima branilaca i članova
njihovih porodica, koji je djeci šehida i poginulih boraca ograničio vrijeme njihove novčane naknade i RVI sa invaliditetom od 50%
do 70% invaliditeta;
· 45% od utvrđene zakupnine roditeljima šehida koji žive u zajedničkom domaćinstvu, i RVI do 50% invaliditeta;
· 40% učesnicima pripreme otpora, kojima je taj status priznat u skladu sa zakonom;
· 0,90% za svaki mjesec učešća pripadnicima oružanih snaga od 08. aprila 1992. godine sa najmanje 24 mjeseca učešća u Armiji RBiH i 
MUP-u;
· 0,80% za svaki mjesec učešća ostalim pripadnicima sa najmanje 12 mjeseci učešća u Armiji RBiH i MUP-u;
· Samo jedan član porodice odnosno jedan zakupoprimac u porodici može koristiti popuste kao član porodice šehida odnosno poginulog 
            borca. Prioritet po ovom osnovu se utvrđuje: jedno dijete, roditelj, supružnik.
· Naprijed navedena umanjenja iz stava mogu se koristiti samo jedanput i jedan član uže porodice. Članom uže porodice smatraju se
            roditelji, bračni drug i djeca.
· Pravo na umanjenja iz ovoga člana nemaju pravna lica čiji su vlasnici ili osnivači lica - učesnici u oružanoj borbi.

· U smislu člana 29. stav (1) Odluke, ponuđeni iznos zakupnine umanjuje se za četrdeset posto (40%) za poslovne prostore koji se nalaze u pasažima i dvorišnim zgradama, kancelarijske prostore iznad prvog sprata, te pedeset posto (50%) za poslovne prostorije koje se nalaze u suterenskim i podrumskim prostorima, galerijama, tavanima i potkrovljima.

       -    Zakupoprimcima poslovnih prostora, koji obavljaju djelatnost tradicionalnih i starih zanata-obrta i djelatnosti slobodnih umjetnika,
[bookmark: _Hlk220928012]            shodno odredbama člana 26. Odluke, ponuđeni iznos zakupnine, na zahtjev zakupoprimca, umanjuje za 50%.

-     Maksimalno umanjenje zakupnine po svim osnovima iz Odluke, koje se može priznati zakupoprimcu, iznosi 60%.

· Ponuđači su dužni da uplate novčani polog, u iznosu tri mjesečne zakupnine (prema početnoj cijeni i bez PDV-a) kategorije ulice u kojoj je poslovni prostor, odnosno početna cijena iz Izdvojenog javnog oglasa pomnožena površinom poslovnog prostora (IZNOS NAVEDEN U TABELI IZDVOJENOG JAVNOG OGLASA ZA SVAKI POSLOVNI PROSTOR), na transakcioni račun 1011010052407778 kod PRIVREDNE BANKE D.D. Sarajevo sa naznakom-Novčani polog za učešće na Izdvojenom javnom oglasu i dokaz o istom dostave uz prijavu na oglas. Ukoliko se kao dokaz o uplati dostavlja elektronska uplatnica, ista mora biti ovjerena pečatom banke.
· Ukoliko učesnik na Izdvojenom javnom oglasu kojem je dodijeljen poslovni prostor odustane od sklapanja ugovora odnosno ne potpiše ugovor u propisanom roku (15 dana od dana pravosnažnosti rješenja o dodjeli) novčani polog se ne vraća. Učesnicima iz Izdvojenog javnog oglasa kojima nije dodijeljen poslovni prostor novčani polog se vraća.
· Ugovor o zakupu zaključuje se na određeno vrijeme, u trajanju od jedne (1) godine, sa mogućnošću produženja u skladu sa Zakonom i Odlukom.
· Poslovne prostorije se koriste po namjeni koja je utvrđena u skladu sa Odlukom o dodjeli u zakup poslovnih zgrada i poslovnih prostora Općine Stari Grad Sarajevo i rasporedu poslovnih djelatnosti na području općine Stari Grad Sarajevo (''Službene novine Kantona Sarajevo'', broj 41/25).
· U poslovnim zgradama i prostorima Općine ne može se obavljati djelatnost priređivanja igara na sreću u skladu sa Zakonom o igrama na sreću Federacije BiH.












2. PRAVO  UČEŠĆA  

Pravo učešća na Izdvojenom javnom oglasu imaju članovi porodica šehida i poginulih boraca, ratni vojni invalidi i demobilisani borci Armije RBiH i MUP-a te nosioci najvećih ratnih vojnih odlikovanja, koji obavljaju poslovnu djelatnost ili imaju namjeru osnovati pravno lice u svom vlasništvu ili u svojstvu vlasnika ili većinskog vlasnika registrovati samostalnu poslovnu djelatnost kod nadležnog organa, pod uslovom da:
       -   već ne koriste poslovne prostore na kojima Općina ima pravo raspolaganja,
· nemaju dugovanja prema Općini po osnovu zakupa poslovnih prostorija, zgrada, garaže, javne površine, stambene jedinice, dvorišta, istaknute reklame, transparenta, bankomata i sl., 
· nemaju dugovanja po osnovu poreskih i PDV obaveza, 
· obavljaju ili imaju namjeru da obavljaju poslovnu djelatnost koja je dozvoljena u kategoriji ulice u kojoj se poslovni prostor nalazi ili u konkretnom poslovnom prostoru,
· [bookmark: _Hlk208427904]ne obavljaju ili nemaju namjeru da obavljaju djelatnost priređivanja igara na sreću u skladu sa Zakonom o igrama na sreću Federacije BiH, uključujući, ali ne ograničavajući se na kladionice, automat klubove, bingo, igre na automatima, kazina i slične sadržaje,
· su spremni izvršiti osiguranje poslovnog prostora od osnovnih rizika vinkuliranom policom u korist Općine Stari Grad Sarajevo koja nema franšiznog učešća u eventualno nastaloj šteti,
· izvrše uplatu obaveznog iznosa novčanog pologa, kako je to navedeno u NAPOMENAMA iz tačke 1. ovog Izdvojenog javnog oglasa,
· imaju otvoren transakcijski račun.


3. POTREBNA DOKUMENTACIJA

Pored popunjenog obrasca prijave na Izdvojeni javni oglas (Prijavni list) i popunjenog obrasca Finansijske ponude zakupnine, ponuđači su dužni dostaviti sljedeću dokumentaciju:

a) OBAVEZNA DOKUMENTACIJA:

1. Rješenje/uvjerenje/potvrda nadležnog organa ili drugi odgovarajući dokaz o priznatom statusu člana porodice šehida ili poginulog borca, ratnog vojnog invalida (sa naznačenim stepenom invaliditeta), demobilisanog borca Armije RBiH i MUP-a (sa naznačenim periodom učešća u Armiji RBiH i MUP-u za vrijeme agresije te eventualnog učešća u pripremi otpora) te nosioca ratnih vojnih odlikovanja utvrđenih zakonom;
2. Ukoliko ponuđač ima registrovanu poslovnu djelatnost: Rješenje nadležnog organa o odobrenju za obavljanje samostalne djelatnosti ili rješenje o upisu pravnog lica u vlasništvu ponuđača u sudski ili drugi odgovarajući registar ili aktuelni izvod iz odgovarajućeg registra - ne stariji od 3 mjeseca;
3. Potvrdu/uvjerenje nadležnog organa poreske uprave da nema neizmirenih poreskih obaveza-ne starije od datuma objave Izdvojenog javnog oglasa,
4. Potvrdu/uvjerenje nadležne Uprave za indirektno oporezivanje da nema neizmirenih PDV obaveza ili da nije PDV obveznik- ne starije od datuma objave Izdvojenog javnog oglasa,
5. Potvrde/uvjerenja nadležnih općinskih službi i to:
· Službe za privredu da po osnovu zakupa, kao fizičko lice ili vlasnik ili lice ovlašteno za zastupanje odgovarajućeg pravnog subjekta ne koristi poslovni prostor na kojem Općina ima pravo raspolaganja te da nema neizmirenih ugovorenih i drugih obaveza prema Općini po navedenom osnovu,
· Službe za imovinsko pravne, geodetske poslove, katastar i stambene poslove da nema neizmirenih ugovorenih i drugih obaveza prema Općini po osnovu zakupa stambene jedinice ili dvorišta, na kojima Općina ima pravo raspolaganja,  
· Službe za investicije i komunalne poslove da nema neizmirenih ugovorenih i drugih obaveza prema Općini po osnovu zakupa javne površine,
· Službe za urbanizam i prostorno planiranje da nema neizmirenih ugovorenih i drugih obaveza prema Općini po osnovu obaveze regulisanja naknade za istaknutu reklamu, transparent, bankomat i sl., u skladu sa Odlukom o postavljanju firmi, reklama i drugih sadržaja na građevinama i fasadama i uređenju fasada na području Općine Stari Grad Sarajevo (Službene novine Kantona Sarajevo, broj 20/24, 6/25 i 16/25).
            Obrasci zahtjeva za izdavanje naprijed navedenih potvrda/uvjerenja mogu se preuzeti na šalteru protokola ili na web stranici      
            Općine Stari Grad Sarajevo www.starigrad.ba. Izdate potvrde/uvjerenja ne smiju biti starije od datuma objave Izdvojenog javnog 
            oglasa.
6. Obavijest Službe za privredu da je djelatnost koju namjerava obavljati u poslovnom prostoru u skladu sa rasporedom poslovnih djelatnosti propisanim Odlukom o dodjeli u zakup poslovnih zgrada i poslovnih prostora Općine Stari Grad Sarajevo i rasporedu poslovnih djelatnosti na području općine Stari Grad Sarajevo (''Službene novine Kantona Sarajevo'', broj 41/25)-Obrazac zahtjeva za izdavanje naprijed navedene obavijesti može se preuzeti na šalteru protokola ili na web stranici Općine Stari Grad Sarajevo www.starigrad.ba.
7. Dokaz o uplati obaveznog iznosa novčanog pologa, kako je to navedeno u NAPOMENAMA iz tačke 1. ovog Javnog oglasa;
8. Pisana i od nadležnog organa ovjerena izjava da je spreman izvršiti osiguranje poslovnog prostora od osnovnih rizika vinkuliranom policom u korist Općine Stari Grad Sarajevo koja nema franšiznog učešća u eventualno nastaloj šteti- Obrazac Izjave se može preuzeti na šalteru protokola ili na web stranici Općine Stari Grad Sarajevo www.starigrad.ba.          
9. Pisana i od nadležnog organa ovjerena izjava da ne obavlja ili nema namjeru da obavlja djelatnost priređivanja igara na sreću, uključujući, ali ne ograničavajući se na kladionice, automat klubove, bingo, igre na automatima, kazina i slične sadržaje, u skladu sa Zakonom o igrama na sreću Federacije BiH – Obrazac Izjave se može preuzeti na šalteru protokola ili na web stranici Općine Stari Grad Sarajevo www.starigrad.ba.
10. Ukoliko ponuđač nema registrovanu poslovnu djelatnost: Pisana i od nadležnog organa ovjerena izjava da ima namjeru osnovati pravno lice u svom vlasništvu ili u svojstvu vlasnika ili većinskog vlasnika registrovati samostalnu poslovnu djelatnost kod nadležnog organa – Obrazac Izjave se može preuzeti na šalteru protokola ili na web stranici Općine Stari Grad Sarajevo www.starigrad.ba.     
11. Dokaz o otvorenom transakcijskom računu (potvrda ili drugi odgovarajući dokument, izdat od banke kod koje je račun otvoren).

b) DODATNA DOKUMENTACIJA KOJA SE BODUJE:

1. Za ponuđača koji ima status člana porodice šehida ili poginulog borca-pisana i od nadležnog organa ovjerena izjava o zajedničkom domaćinstvu (kućna lista), dokaz o stepenu srodstva sa članovima uže porodice koji žive u zajedničkom domaćinstvu sa ponuđačem prema naprijed navedenoj izjavi/kućnoj listi (izvod iz matične knjige rođenih za ponuđača i za djecu ponuđača, izvod iz matične knjige vjenčanih i sl.) te dokaz o nezaposlenosti za svakog radno sposobnog člana uže porodice, uključujući i podnositelja ponude. 

  
Sve izjave i kopije dokumenata iz tačke 3. Izdvojenog javnog oglasa moraju biti ovjerene od strane nadležnog organa.
   

4. NAČIN PODNOŠENJA PRIJAVE 
 
· Pismene prijave na Izdvojeni javni oglas podnose se u zatvorenoj koverti sa čitko ispisanim imenom i prezimenom, adresom i brojem telefona podnositelja prijave, te naznakom "Prijava na Izdvojeni javni oglas" i označavanjem poslovnog prostora za koji se prijavljuje (adresa i registarski broj).
· Koverat sa prijavom na Izdvojeni javni oglas treba da sadrži dvije koverte: jednu sa elementima finansijske ponude, koja mora biti zatvorena, i drugu, također zatvorenu, sa svim ostalim traženim elementima iz Izdvojenog javnog oglasa (prijavni list sa dokumentacijom propisanom javnim oglasom).
· Na koverti koja sadrži finansijsku ponudu, treba da je čitko ispisano "Finansijska ponuda", a na drugoj "Dokumentacija propisana Izdvojenim javnim oglasom".
· U prijavi na Izdvojeni javni oglas svi podaci moraju biti čitko popunjeni bez ispravki.
· Prijave na Izdvojeni javni oglas predaju se putem pošte, na adresu: Općina Stari Grad Sarajevo, ul. Zelenih beretki broj 4, 71 000 Sarajevo ili putem protokola Općine (Šalter sala, šalter broj 4). Sve prijave na javni oglas evidentiraju se u skladu sa propisima o kancelarijskom poslovanju. Dan prijema na protokol i dan predaje prijave na poštu smatraju se danom podnošenja prijave na Izdvojeni javni oglas.


5. ROK ZA PODNOŠENJE PRIJAVE 

Rok za podnošenje prijava na Izdvojeni javni oglas je osam (8) dana, računajući od narednog dana od dana objave oglasa na web stranici Općine.

6. OBILAZAK POSLOVNIH PROSTORA

U toku trajanja Izdvojenog javnog oglasa sva zainteresirana lica imaju mogućnost da na licu mjesta pregledaju poslovne prostore koji se nude u zakup u zatečenom stanju, a uz prethodnu najavu i dogovor oko termina obilaska, neposredno u prostorijama Službe za privredu (Objekat „A“, IV sprat, kancelarije broj 401 i 407, putem telefona 033/282-492 i 033/282-359 ili putem e-maila: privreda@starigrad.ba. 

7. NEPOTPUNE I NEBLAGOVREMENE PRIJAVE

Nepotpune i neblagovremene prijave se odbacuju i neće se uzeti u razmatranje.

8. ZAPRIMLJENA DOKUMENTACIJA

Zaprimljena dokumentacija se ne vraća podnosiocima prijava.

9. OSTALE NAPOMENE

Obrazac prijave na Izdvojeni javni oglas i obrazac Finansijske ponude zakupnine, sa svim ostalim obrascima navedenim u Izdvojenom javnom oglasu, zainteresovani mogu preuzeti u Šalter sali Općine Stari Grad Sarajevo (šalter broj 4) ili na web stranici Općine Stari Grad Sarajevo www.starigrad.ba.

Sve dodatne informacije zainteresirani mogu dobiti u Službi za privredu, neposredno ili putem telefona 033/282-350 i 033/282-359.


Sarajevo, 16.02.2026. godine                                 			                                                                                                                      
Broj: 09-45-1456/26	
                                                                                                                                                                             OPĆINSKI NAČELNIK 
                                                                                                                                                                                    Irfan Čengić, s.r.
